
 
 
 
 
 
 
 ACTA DA SESIÓN CELEBRADA POLA  XUNTA DE GOBERNO LOCAL  O DÍA  
VINTE E CINCO DE NOVEMBRO DE 2008, CON CARÁCTER  ORDINARIO. 
 
 SRES. ASISTENTES: 
 
 Alcalde-Presidente   D.  ODÓN C. COBAS GARCÍA 
 Tenentes de Alcalde:  D. ELOY J. IGLESIAS LÓPEZ 
     D. JOSÉ ANTONIO SÁNCHEZ DE LA FUENTE 
       Dª. LUCÍA GONZÁLEZ LOURO 
 Escusa asistencia  Dª. ANA BELÉN PICÓN COTOS 
  
 Secretario  D.  CARLOS J. MÉNDEZ -LOSADA ABALO 
 
 Na Casa do Concello de Vedra, sendo as  vinte e unha horas e vinte minutos 
do día vinte e cinco de novembro de dous mil oito, baixo a  Presidencia do Sr. Al-
calde-Presidente don Odón C. Cobas García, reúnese en sesión ORDINARIA a XUNTA 
DE GOBERNO LOCAL, figurando os membros da mesma ó inicio desta acta. 
 Declarado aberto o acto pola Presidencia seguidamente pásanse a tratar os 
asuntos incluídos na seguinte 
 

ORDE DO DÍA 
 
 1º.- Aprobación, se procede, da acta da sesión anterior 
 
 Dáse conta da acta da sesión celebrada o día once de novembro do ano que 
andamos, que é aprobada por unanimidade dos asistentes 
 
 2º.- Instancias de obras de particulares 
  
 2.1.- Instancia num. 2.006/07 de don Juan Carlos Calvelo Gómez 
 
 Dáse conta da citada instancia na que o interesado, con domicilio en San 
Andrés de Trobe, solicita licenza para a construción dun cerramento con base de 
bloques, postes e arame de aproximadamente 150 mts de lonxitude e peche con 
base de formigón, de aproximadamente 40 mts na fronte ó vial CP-1202, no lugar 
de Gatente, en solo rústico de protección agropecuaria (R-2) segundo o PXOM. 
 Dáse conta da autorización do Servizo de Infraestructuras e Conservación da 
Deputación Provincial 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes con-
dicións: o cerramento situarase a 10,50 mts de distancia do eixe da estrada CP-
1202; garantirase o natural discorrer das augas e no caso de  existir unha servidu-
me de augas deberá obter, previo ó comezo das obras a autorización de Augas de 
Galicia; respectaranse os lindes con outros propietarios; en cumprimento da lei 
9/2002, de ordenación urbanística e protección do medio rural de Galicia, o zócalo 



irá revestido e pintado de maneira que quede perfectamente rematado; a altura 
máxima total do cerramento será de 1,80 mts e a base maciza terá unha altura 
máxima de 1,00 mts 
 Esta licenza non surtirá consecuencias mentres non se faga efectivo o paga-
mento o imposto municipal correspondente, que ascende, segundo liquidación pro-
visional, á cantidade de cento dezaoito euros con vinte e dous céntimos 
(#118,22#). 
 
 2.2.- Instancia num. 1.484/08 de don Mario A. Danzini Inchausti e dona Car-
men Sánchez Pazos 
 
 Dáse conta da citada instancia na que os interesados, con domicilio en San 
Xián de Sales, solicitan licenza para a construción dunha vivenda unifamiliar, al-
boio auxiliar e cerramento de parcela no lugar de Sales -San Fins de Sales, en solo 
de expansión de núcleo rural (N-2), de acordo co proxecto redactado pola arqui-
tecta dona Mercedes Rosón Varela cun orzamento  de execución material de 
180.000,00 euros, cunha ocupación máxima inferior ó 40% da parcela; num. plantas 
B+1; Altura máxima da cornixa menor a 7,00 mts e a altura máxima do cumio me-
nor a 8,50 mts. 
 O prazo para o inicio das obras será de seis meses e de tres anos para o seu 
remate dende a data da concesión da licenza. 
 A Xunta de Goberno, á vista do informe favorable do técnico municipal,  
acorda conceder a licenza solicitada, debendo as obras axustarse ás seguintes con-
dicións: construirase de acordo co proxecto presentado; a cor a utilizar nas facha-
das será branco ou en tonos suaves de acordo co entorno rural e a pedra será da 
zona; a cor da carpintería exterior axustarase ás tradicionais da zona; a licenza de 
primeira ocupación está condicionada ó correcto funcionamento dos sistemas de 
abastecemento e eliminación de augas residuais. A fosa séptica deberá situarse a 
máis de 20,00 mts de calquera pozo de abastecemto de auga; deberase colocar un 
rótulo indicador no que se fagan constar os datos do propietario, técnicos directo-
res e contratista; ordenanza que se aplica; destino da construción; data e número 
do expediente da licenza ; prazo de execución das obras e número de plantas au-
torizadas. Este rótulo axustarase ó modelo aprobado polo concello. 
 Esta licenza non surtirá consecuencias mentres non se faga efectivo o paga-
mento do imposto municipal correspondente, que ascende, segundo liquidación 
provisional, á cantidade de tres mil seiscentos (#3.600,00#) euros 
 
 2.3.- Instancia num. 2.191/08 de don Tirso Carbia Méndez 
 
 Dáse conta da citada instancia na que o interesado, con domicilio en San 
Pedro de Sarandón, solicita licenza para a construción dun cerramento con base de 
bloques, postes e arame, de aproximadamente 12 mts de lonxitude, no lugar de 
Cubelas, en solo de núcleo rural (N1) segundo o PXOM. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes con-
dicións: garantirase o natural discorrer das augas, e no caso de existir unha servi-
dume de augas, deberá obter previo ó comezo das obras a autorización de Augas 
de Galicia; respectaranse os lindes con outros propietarios; en cumprimento da lei 
9/2002, de ordenación urbanística e protección do medio rural de Galicia, o zócalo 
de fábrica irá revestido e pintado de maneira que quede perfectamente rematado. 



Ademais a altura máxima total do cerramento será de 1,80 mts e a base opaca terá 
unha altura máxima de 1,50 mts 
 Esta licenza non surtirá consecuencias mentres non se faga efectivo o paga-
mento das taxas e impostos municipais correspondentes, que ascenden, segundo 
liquidación provisional, á cantidade de setenta e oito euros con tres céntimos 
(#78,03#) 
 
 3º.- Acordo, se procede, sobre concesión de licenza definitiva para Café-
Bar en Vedra 
 
 Logo de acreditado no expediente instruído para o efecto e segundo instan-
cia núm. 1403/08, que por dona Isaura Martínez Mejuto, se cumpriron os trámites 
e requisitos esixidos polo Regulamento de actividades molestas, insalubres, nocivas 
e perigosas de 30 de novembro de 1961 e Disposicións complementarias, para ins-
talación de "CAFÉ-BAR", en edificación sita no lugar de Pousada de Abaixo da pa-
rroquia de Vedra, deste termo, actividade para a que se concedeu licenza provi-
sional con data sete de febreiro de dous mil oito, en uso das facultades conferidas, 
a Xunta de Goberno Local, acorda concederlle a licenza definitiva para pór en fun-
cionamento a mencionada actividade, cuxa licenza deberá ser expedida pola Se-
cretaría deste concello, e servirálle ó interesado/a como documento acreditativo 
desta concesión. Todo iso sen prexuízo das demais autorizacións preceptivas dou-
tros organismos en cumprimento das respectivas lexislacións sectoriais de aplica-
ción. 
 
 4º.- Acordo, se procede, sobre recuperación de ben municipal sito en 
Sobredo -Vilanova 
 
 Dáse conta do expediente relativo á recuperación en vía administrativa do 
ben de dominio público inscrito no Inventario Municipal de Bens (Epígrafe 1º. Gru-
po 3. Vías Públicas, co número de orde 480), sito no lugar de Sobredo, da parro-
quia de San Pedro de Vilanova 
 Á vista do mesmo, a Xunta de Goberno acorda: 
 
 Primeiro.- Recuperar, por vía administrativa, o seguinte ben municipal de 
dominio público, inscrito no Inventario Municipal de Bens (Epígrafe1º. Grupo 3. Ví-
as Públicas, co número de orde 480) sito no lugar de Sobredo, da parroquia de San 
Pedro de Vilanova, e desestimar a alegación presentada no seu momento por don 
Jesús Cabo Cutrín 
 Segundo.- Requerir a don Jesús Cabo Cutrín para que no prazo de 30 días 
realice os traballos necesarios para repoñer ó seu primitivo estado o ben de titula-
ridade municipal descrito no primeiro parágrafo deste informe, retirando as edifi-
cacións e demais estructuras  que invanden o dominio público 
 Terceiro.- Advertir ó requirido que transcorrido o mencionado prazo o con-
cello, a través de persoal propio ou alleo, realizará o acto por si, con todos os gas-
tos a cargo do interesado, incluídos os honorarios dos técnicos (Arquitecto, topó-
grafo, aparellador..) 
 Cuarto.- Facultar ó Sr. Alcalde para o cumprimento deste acordo e en xeral 
para todo o relacionado con este asunto 
 
 5º.- Escritos varios 



 
 5.1.- Escrito num. 2.165/08 de  Cogalai Grupo Inmobiliario, S.L 
  
 Dáse conta do citado escrito no que don Javier Pons, en representación de 
Cogalai Grupo Inmobiliario, S.L, solicita a devolución do aval constituído para res-
ponder da intalación dun transformador para as vivendas de Laraño-San Xián de Sa-
les, por importe de catorce mil  trescentos trinta e oito euros con noventa e cinco 
céntimos (#14.338,95#) euros. 
 Dáse conta así mesmo da conformidade de Unión Fenosa, S.A ás instalacións 
realizadas. 
 A Xunta de Goberno acorda proceder á devolución do citado aval. 
 
 5.2.- Escrito num. 2.171/08 de dona Carmen Freiría Fares 
 
 Dáse conta do citado escrito no que a interesada, con domicilio en San Mi-
guel de Sarandón, expón que ten recoñecido un grado de minusvalía do 81% que 
reduce a súa mobilidade para utilizar medio de transporte normalizado, polo que 
solicita que se lle expida a tarxeta de aparcamento, segundo modelo establecido 
na Lei 8/1997 e o Decreto 35/2000, que a desenvolve, da Comunidade Autónoma 
de Galicia, comprometéndose a cumprir as nor mas que regulan a súa expedición 
 A Xunta de Goberno acorda acceder ó solicitado 
 
 5.3.- Escrito num. 2.132/08 da Asociación de Festexos Populares de San Mi-
guel de Sarandón 
 
 Dáse conta do citado escrito no que don Francisco Collantes, como secreta-
rio da Asociación de Festexos Populares de San Miguel de Sarandón, solicita a con-
cesión dunha axuda por importe de setecentos cincuenta (#750,00#) euros para a 
Festa do Viño da Ulla celebrada o pasado 13 de abril 
 A Xunta de Goberno acorda conceder a axuda solicitada  
 
 5.4.-Escrito num. 2.153/08 de  don José Iglesias Rodríguez 
 
 Dáse conta do citado escrito no que o interesado, con domicilio en Nande -
San Fins de Sales, solicita axuda económica para eliminación de barreiras arquitec-
tónicas , mediante a construción dunha rampla que lle permita o acceso á vivienda 
familiar do seu fillo minusválido 
 A Xunta de Goberno, á vista e de acordo co informe favorable da traballado-
ra social, acorda conceder unha axuda para a construción da rampla por importe 
de oitocentos cincuenta (#850,00#) euros con cargo ó programa de emerxencia so-
cial 
 
 6º.- Dar conta de Resolucións da Alcaldía 
 
 6.1.- Dáse conta de Resolución da Alcaldía de data cinco de novembro do 
ano que andamos, pola que se ordena prorrogar o contrato de don Iván García Gar-
cía como animador sociocultural dende o 07/11/2008 ó 06/11/2009, con cargo á 
subvención concedida pola Deputación Provincial 
 A Xunta de Goberno dáse por enterada 
 



 6.2.- Dáse conta da Resolución da Alcaldía de data cinco de novembro do 
ano que andamos, pola que se acorda requirir ós herdeiros de don Manuel Vázquez 
Picón para que inicie as obras de reparación de muro en Romarís, con evidente ris-
co de derrubamento que ameaza a seguridade pública 
 A Xunta de Goberno dáse por enterada 
 
 6.3.- Dáse conta da Resolución da Alcaldía de data seis de novembro do ano 
que andamos, pola que se acorda arquivar o expediente de reposición de legalida-
de  por obras existentes en movementos de terras en Gundián nunha parcela pro-
piedade de don Vicente Canicoba Castro , á vista do escrito remitido por UTE AVE 
ULLA 
 A Xunta de Goberno dáse por enterada 
 
 6.4.- Dáse conta da Resolución da Alcaldía de data seis de novembro do ano 
que andamos, pola que se acorda conceder  a don Jesús Lobato Cutrín e Lourdes 
Carrillo López un prazo de 1 mes para axustar as obras consistentes en arqueta con 
tapa de formigón e tubos soterrados de PVC, en Cumbraos, ós termos da proposta 
presentada con data 24/10/2008 e proceder ó arquivo do expediente 
 A Xunta de Goberno dáse por enterada 
 
 6.5.- Dáse conta de Resolución da Alcaldía de data sete de novembro do ano 
que andamos, pola que se acorda incoar expediente de reposición de legalidade  
por obras de construción de alboio, sen licenza municipal, en Gatente, levadas a 
cabo por don Jesús Martínez  García 
 A Xunta de Goberno dáse por enterada 
 
 6.6.- Dáse conta da Resolución da Alcaldía de data sete de novembro do ano 
que andamos, pola que en relación co expediente de reposición de legalidade por 
obras que se están a executar en Picón-Vilanova ratifícase o contido da Resolución 
da Alcaldía de data 23/09/2008 e desestimase o recurso de reposición interposto 
por don Ramón García Raposo 
 A Xunta de Goberno dáse por enterada 
 
 6.7.- Dáse conta da Resolución da Alcaldía de data trece de novembro do 
ano que andamos, pola que se acorda incoar expediente de reposición de legalida-
de urbanística, respecto das actuacións, consistentes na construción de cerramen-
to, que se levaron a cabo por dona Mª. Teresa Rodríguez en Pedreira -San Miguel 
de Sarandón 
 A Xunta de Goberno dáse por enterada 
 
 6.8.- Dáse conta da Resolución da Alcaldía de data trece de novembro do 
ano que andamos, pola que se aproba o I Plan de Igualdade de Oportunidades do 
Concello de Vedra, elaborado con cargo á subvención outorgada por Vicepresiden-
cia da Igualdade e do Benestar ó abeiro da Orde do 17/03/208. 
 A Xunta de Goberno dáse por enterada 
 
 6.9.- Dáse conta da Resolución da Alcaldía de data dezasete de novembro do 
ano que andamos, pola que se designa a don José A. Sánchez de la Fuente como 
representante do concello no Consello Escolar do CPI de Vedra  
 A Xunta de Goberno dáse por enterada 



 
 6.10.- Dáse conta da Resolución da Alcaldía de data dezasete de novembro 
do ano que andamos, pola que se concede o tratamento de fisioterapia a don Sal-
vio Rafael Lois Blanco 
 A Xunta de Goberno dáse por enterada 
 
 6.11.- Dáse conta da Resolución da Alcaldía de data dezasete de novembro 
do ano que andamos, pola que se á vista da solicitude de dona María de la Torre 
Sinde concédeselle a baixa no servizo de axuda no fogar.  
 A Xunta de Goberno dáse por enterada 
 
 6.12.- Dáse conta da Resolución da Alcaldía de data dezasete de novembro 
do ano que andamos, pola que se acorda dar de baixa no padrón fiscal da taxa de 
recollida de lixo os recibos emitidos a nome de dona Alicia López Diz ó non con-
templar a bonificación na cota e emitir a liquidación co importe correcto 
 A Xunta de Goberno dáse por enterada 
 
 6.13.- Dáse conta da Resolución da Alcaldía de data dezasete de novembro 
do ano que andamos, pola que se acorda incoar expediente de reposición de lega-
lidade urbanística, respecto das actuacións consistentes na construción dun alboio 
aberto levadas a cabo por don José García Carbia en Cubelas -San Pedro de Saran-
dón. 
 A Xunta de Goberno dáse por enterada 
 
 6.14.- Dáse conta da Resolución da Alcaldía de data dezanove de novembro 
do ano que andamos, pola que se acorda dar de baixa no padrón fiscal da taxa de 
recollida de lixo o recibo emitido a nome de Construcciones Penelán, S.L, corres-
pondente á vivenda 67 do lugar de Paradela -San Xián, e emitir unha nova liquida-
ción a nome dos titulares da mesma. 
 A Xunta de Goberno dáse por enterada 
 
 7º.- Outros asuntos 
  
 Non se presentan 
 
 Conclúe ó fio das vinte e dúas horas e vinte minutos 
 
 


